
Skýrsla Samtaka heilbrigðiseftirlitssvæða á Íslandi fyrir 2023

Síðasti aðalfundur
Á aðalfundi Samtaka heilbrigðiseftirlitssvæða á Íslandi 2022 voru eftirtaldir kosnir í stjórn fyrir starfsárið 
2022-2023.
Aðalsteinn H. Sverrisson, formaður Heilbrigðisnefndar Reykjavíkur (HER), formaður
Hörður Þorsteinsson, framkvæmdastjóri Heilbrigðiseftirlits Hafnarfjarðar, Kópavogs, Garðabæjar, 
Mosfellsbæjar og Seltjarnarness (HEF), gjaldkeri
Sigrún Guðmundsdóttir, framkvæmdastjóri Heilbrigðiseftirlits Suðurlands (HSL), ritari.

Varamenn í stjórn, Linda Hrönn Þórisdóttir, formaður heilbrigðisnefndar HEF og Þorsteinn Narfason, 
framkvæmdastjóri Heilbrigðiseftirlits Vesturlands (HVL).
Skoðunarmenn reikninga voru kosnir Sigurjón Þórðarson framkvæmdastjóri Heilbrigðiseftirlits
Norðurlands vestra og Anton Helgason framkvæmdastjóri Heilbrigðiseftirlits Vestfjarða.

Tilgangur félagsins er að standa vörð um heilbrigðiseftirlit á Íslandi og stuðla að árangursríku, óháðu og 
faglegu eftirliti í samræmi við lög og reglugerðir. Þá er tilgangur félagsins að samstilla heilbrigðiseftirlitið í 
landinu í stefnumótun og við umræðu um setningu laga og reglugerða.

Á umræddum aðalfundi SHÍ í október 2022 var samþykkt svohljóðandi ályktun sem var send Umhverfis- 
orku- og loftslagsráðherra í kjölfar fundarins:

Stjórn Samtaka heilbrigðiseftirlitssvæða á Íslandi, SHÍ lýsir yfir áhyggjum af innleiðingu 
skráningarreglugerðar þar sem skammur tími er til stefnu og ekki hefur enn verið haft samband við 
heilbrigðiseftirlitssvæðin um hvernig skuli fara með umsóknir um mál sem eru á forræði þeirra þ.e. 
skráning á eftirlitsskyldum fyrirtækjum hjá HES. Þau markmið sem stefnt er að með nýrri reglugerð 
um skráningarskyldan atvinnurekstur eru góð og gild sem felast í að bæta viðmót, einfalda aðgengi 
að stjórnsýslu og auka skilvirkni. 

Það er þó ljóst að undirbúningur á rafræni gátt hefur tekið lengri tíma en áætlað var og því sé 
skynsamlegt að fresta gildistíma reglugerðarinnar þar til rafræn skráning í miðlæga rafræna gátt 
verður tilbúin og tengd við heilbrigðiseftirlitssvæðin.

Starf stjórnar:
Skráningarreglugerðin 
Sama dag og reglugerð nr. 830/2022 um skráningarskyldan atvinnurekstur (skráningarreglugerðin) tók 
gildi eða 15. nóvember 2022 boðaði URN til fundar með HES og UST þar sem kynnt var að skráningargátt 
UST yrði tilbúin „eftir helgi“ og að API (tenging við skráningarkerfi HES) yrði klár „fyrir helgi“. Tenging við 
heilbrigðiseftirlitssvæðin yrið alfarið á kostnað ráðuneytisins. Fulltrúi frá Sambandi íslenskra sveitarfélaga, 
Guðjón Bragason lögfræðingur, var mættur sem óháður fulltrúi sveitarfélaganna og „taldi afleitt að taka 



svona samtal á þeim degi sem reglugerðin tekur gildi“. Var þá átt við að svo mörgum spurningum væri 
ósvarað að einboðið væri að fresta gildistöku reglugerðarinnar, sem þó var ekki gert. 

Til að draga saman helstu atriði við innleiðinguna þá voru „starfsskilyrðin“ ekki tilbúin á þessum tímapunkti 
og þaðan af síður skráningargátt UST. Dagana sem á eftir fylgdu var farið í að sníða kerfið að tilgangi sínum 
í samstarfi við island.is

Nú tæpu ári eftir að reglugerðin tók gildi er enn ekki búið að ganga frá lausum endum og fjölmörgum 
spurningum er ósvarað s.s. hvernig beri að færa þau skráningarskyldu fyrirtæki sem eru með gild starfsleyfi 
hjá HES yfir í gagnagáttina. Markmiðið að einfalda regluverk og leyfisveitingarferli hefur að mörgu leyti 
snúist upp í andhverfu sína. Vissulega hefur auglýsingum vegna starfsleyfa vegna mengandi starfsemi 
fækkað, en er það endilega tilgangur laga nr. 7/1998 um að tryggja hreint og ómengað umhverfi fyrir 
almenning í landinu?  Skilaboð stjórnvalda voru m.a. að ekki væri tilgangur í sjálfu sér að einfalda ferlið 
fyrir heilbrigðiseftirlitið heldur eftirlitsþegana. Spurningunni er hvort innleiðingin hafi náð markmiði sínu 
er ósvarað. Engu að síður fær ráðuneytið ásamt Umhverfisstofnun falleinkun fyrir framgöngu við 
innleiðingu þessarar reglugerðar. Vonandi verður þetta nýtt sem lærdómsferli við það sem á eftir kemur. 

Skýrsla starfshóps um fyrirkomulag eftirlits 
Umhverfis- orku- og loftslagsráðherra skipaði í október 2022, í samráði við matvælaráðherra, starfshóp 
sem fékk það hlutverk að leggja til nýtt fyrirkomulag að eftirliti með hollustuháttum og mengunarvörnum 
og matvælum. Stjórn SHÍ fundaði með starfshópnum og framkvæmdastjórar heilbrigðiseftirlitssvæðanna, 
hver í sínu lagi, en það er ekki hægt að sjá þess merki í starfi starfshópsins, hvorki vitnað til afstöðu okkar, 
né tekið tillit til skoðana okkar. 

Starfshópurinn skilaði af sér skýrslu sem var kynnt opinberlega 17. október 2023. Í vikunni á undan höfðu 
heilbrigðisnefndir fengið sameiginlega kynningu á skýrslunni með glærukynningu í fjarfundarbúnaði en þó 
án þess að hafa fengið skýrsluna í hendur. Ráðherra hefur einnig verið að kynna skýrsluna í sjónhendingu 
hjá samtökum sveitarfélaga um landið. Ráðherra boðar að skýrslan fari til umsagnar í Samráðsgátt 
stjórnvalda. 

Skýrslan boðar að leysa eigi upp 70 manna stofnananet sem mannað er sérfræðingum á víðu sviði sem 
spannar þjónustu við fyrirtæki, stofnanir og almenning hringinn í kringum landið. Engar útfærslur eru á því 
hvernig umræddar ríkisstofnanir muni framkvæma verkefnin sem væntanlega eru sá hluti sem eru 
starfsleyfis- og/eða skráningarskyld fyrirtæki og stofnanir sem eru borin uppi af eftirlitsgjöldum. Eftir 
standa verkefni hjá sveitarfélögunum sem ekki er sérstaklega greitt fyrir s.s. skipulagsumsagnir, tiltekt á 
lóðum og lendum, vöktun loftgæða, neysluvatnsgæða/vatnsverndar. 

Þá hefur ekki verið fjallað um þann hluta sem faghópar UST/MAST/HES hafa staðið fyrir. Er þá átt við 
Umhverfisgæðahóp, hollustuháttahóp og matvælahóp sem heilbrigðisnefndir hafa lagt fram ómælda 
vinnu og starfað náið með umræddum stofnunum í samræmingarvinnu s.s. gerð leiðbeininga og heilu 
skoðanahandbóka. Jafnframt hafa heilbrigðisfulltrúar lagt fram vinnu við endurskoðun á reglugerðum í 
samvinnu við ráðuneytin. Í öllum þessum tilfellum er falin vinna sem sveitarfélögin hafa staðið straum af 
launagreiðslum fyrir. Þar er um að ræða vinnuframlag sérfræðinga frá heilbrigðiseftirlitssvæðunum sem 
er ómælt og hefur ekki verið metið að verðleikum. 



SHÍ mun andmæla boðaðri ráðstöfun skýrslunnar. Þess má einnig geta að við yfirferð á skýrslunni koma í 
ljós fjölmargar rangfærslur auk þess sem vísað er í úreltar eldri skýrslur s.s. skýrslu KPMG sem SHÍ 
andmælti með bréfi dags. 7. september 2020 og verður sent með umsögn SHÍ við skýrslu starfshóps URN 
sem fylgiskjal.

Vorfundur
Vorfundur UST og MAST fór fram 10. og 11. maí 2023 og var hann haldinn að Flúðum þar sem 
Heilbrigðiseftirlit Suðurlands var í hlutverki gestgjafa. Þar hittust forystumenn Umhverfisstofnunnar, 
Matvælastofnunnar og framkvæmdastjórar og deildarstjórar heilbrigðiseftirlitssvæðanna. Jafnframt 
mættu fulltrúar frá Umhverfis- orku- og loftslagsráðuneyti og Matvælaráðuneyti. Vorfundurinn tókst vel 
þar sem fóru fram hreinskiptar umræður um hlutverk stofnana og með hvaða hætti hægt væri að ná 
framförum í þeim verkefnum sem við er að eiga. Eru þetta nauðsynlegur vettvangur til að ná fram 
samhæfingu og stuðla að betra samstarfi og er hluti af samræmingarstarfi stofnananna. Matvælastofnun 
stóð m.a. fyrir því að fara ítarlega yfir dóm Evrópudómstóls EFTA (ESA) einkarlega um aukaafurðir dýra 
sem féll 29. júlí 2022 og er í stuttu máli eftirfarandi:

 „Ísland hefur brugðist skyldum sínum til að koma í veg fyrir beina förgun „fallen stock“ (Cat.3 
sláturúrgangur og úrgangur úr heimaslátrun urðaður án forvinnslu) og urðun heima á bæ á „fallen stock“ 
og úrgangi úr heimasláturn (þ.m.t. Cat.1 SRM) án þess að lögbundin skilyrði fyrir slíkri förgun séu uppfyllt“. 

Áhersla er lögð á það í dómnum að aukaafurðir dýra (ABP) sem um ræðir má ekki urða án undangenginnar 
forvinnslu. Meira um dóminn:

• Ísland tryggir ekki að fullnægjandi fyrirkomulag sé fyrir hendi eða nægjanlegir innviðir séu til 
staðar til að tryggja að aukaafurðum dýra sé fargað á réttan hátt.

• Ísland stendur ekki við skuldbindingar sínar.

• Ófullnægjandi framvinda í að leysa förgunarmál ABP.

Varðandi samræmingu þá er MAST að skrifa skoðunarhandbók fyrir ABP eftirlit sem heyrir undir 
stofnunina. Sambærilegt þarf að vera til fyrir ABP eftirlit sem heyrir undir UST og HES. 

Stjórn SHÍ telur mikilvægt að það komi skýrt fram að leiðbeiningar varðandi þennan mikilvæga málaflokk 
skortir með vísun til nýbirtrar skýrslu um hugsanlegar breytingar á fyrirkomulagi eftirlits heilbrigðisnefnda. 
Þar er vísað til alvarlegra athugasemda ESA en enginn rökstuðningur fylgi með heldur vísað í minnisblöð 
og munnlegar heimildir sem ekki fáist staðfestar.

31. október 2023

Aðalsteinn H. Sverrisson, formaður
Hörður Þorsteinsson, gjaldkeri
Sigrún Guðmundsdóttir, ritari


